
-Айна Лазаревна,
МР- дин образова-
ниедин идарайра
цIийи кIелунин йи-
саз гьазурвилер
акунин кIвалахар
гьи гьалда ава?

-Къенин юкъуз Ма-
гьарамдхуьруьн рай-
ондин образование-
дин идарайра, дара-
матар цIийи кIелунин
йисаз гьазурунин
кIвалахар тамамви-
лелди акьалтIарнава.
ЦIийи кIелунин йисуз-
ни «Образование
20I9-2024- йисара»
милли проект тама-
марунихъ элкъуьрна-
вай кIвалах давамар-
да. Райондин образованиедин
хиле къенин юкъуз 58 идара
кардик ква. Абурукай 33 юкь-
ван школада 7200 чирвилер
къачуда ва 8I2 аял сифте яз
партайрихъ ацукьда. Кардик
квай 20 бахчада I497 аялдиз
тербия гуда. Ругуд  йисалай
цIемуьжуьд йис жедалди яш
авай 4500 аялдивай алава об-
разованиедин 5 идарадин
къуллугърикай менфят къачуз
жеда. Вири санлай къачурла
райондин I8 школада кьве
сменади кIвалахзама.

-Райондин школайри
гьихьтин проектра иштирак-
зава?

-Дагъустан Республикадин
МР- ра хъсан еридин образо-
вание гунихъ элкъуьрнавай
«I00 школа» проект тамамару-
низ кьетIен фикир гузва. ИкI,
202I- йисуз и проектда район-

ГЬАЗУРВАЛ  АКУНВА
АДЕТ ТИРВАЛ, гьар йисуз августдин вацран эхиримжи

гьафтеда, акьалтIарнавай кIелунин йисан нетижаяр кьу-
нин ва цIийи кIелунин йисаз гьазурвал акунин гьакъиндай
малимрин августдин совещание кьиле тухузвайди я. Со-
вещаниедин вилик чи корреспондент Афисат Айдемиро-
ва МР- дин образованиедин Управлениедин начальникдин
заместитель Айна Гьажиевадихъ галаз гуьруьшмиш хьа-
на ва са шумуд суал гана.

дин ругуд школади иштиракна.
И проектда иштиракдай мумкин-
вал хьун патал райондин меце-
натри чпин такьатрикай школай-
риз куьмек яз  2,5 миллион ма-
нат чара авунва. Алай йисуз
М.Гьажиеван тIварунихъ галай
юкьван школада куьчедал алай
спортдин майдандал эквер ту-
нин кIвалахар реестрдик кутун-
ва.

«Гележегдин малим» феде-
ральный проект тамамарунин
мураддалди 202I- йисуз район-
дай 98 малим пешекарвал хкаж-
завай курсариз фенва. 20I9- йи-
салай башламишна «Алай аям-
дин школа» федеральный ва
«Образование» милли проект-
рин сергьятра аваз районда
«Точка роста» лишандик кваз
цифровой образованиедин вад
центр   ачухна. 202I ва 2022-
кIелунин йисуз, тIебии илимрихъ

ва технологийрихъ элкъуьрна-
вай пуд центр ачухун фикирдик
ква. И центрайра тухузвай
кIвалах акьалтзавай несилдиз
алай аямдин еридин образова-
ние гунихъ элкъуьрнавайди я.

-Винидихъ раханвай цен-
траяр ачухуникди образова-
ниедин хиле аквадай дегиш-
вилер авани?

-Гьелбетда, месела
2020 ва 202I- кIелунин йи-
суз ЕГЭ- рин нетижаяр
кьурла ва алатай йисав
гекъигайла, урус чIал, фи-
зика, обществознание
хьтин предметрай юкьван
балл са кьадар артух
хьанва. «Гьар са аялдин
агалкьун» проект район-
дин сергьятра тамамарун
фикирда аваз, райадми-
нистрациядин къарардин
бинедаллаз, «Аялрин
яратмишунрин райондин
центр» МБУДО- дин база-
дал алава образование-
дин муниципальный да-
яхдин центр тешкилнава.
«Демография» милли
проектдин сергьятда
аваз, цIийи кIелунин йисуз

Магьарамдхуьре 60 аял гьакь-
дай цIийи бахча кардик акатда.

-Айна Лазаревна, вири
дуьньяда хьиз, чи уьлкведа
авай пандемиядин гьаларин
гьакъиндай квевай вуч лугь-
уз жеда?

-Къенин юкъуз коронавирус-
дин инфекциядихъ галаз женг
чIугун тIал алай месэладиз эл-
къвенва. И уьзуьрди образова-
ниедин системадин
кIвалахдани кьетIен дегишви-
лер тунва. Къенин юкъуз чаз ви-
ридалай багьади инсандин
сагъламвал я. Иниз килигна,
цIийи кIелунин йис алукьдалди
Роспотребнадзордин истеми-
шунрал, меслятрал амал аву-
нин карда вири серенжемар
кьиле тухванва.

- Сугьбет авунай чухсагъ-
ул.

ИНТЕРВЬЮ

САГЪЛАМВИЛИЗ
 КЬЕТIЕН ФИКИР

КОВИД 19
ОБЩЕСТВОДИН сагълам-

вал хуьнин, коронави-
русдин инфекциядин ви-
лик пад кьунин мурад-
далди районда кьетIен
кIвалах тухванва ва и
жигьетдай кIвалах да-
вам жезва. Югъ-йикъан-
давай вакцина ишлемиш-
завайбурун кьадар ар-
тух жезва.

Августдин вацра рай-
онда 237 кас азарлу
хьана, абурукай 161
кас ковид ва 76 кас
стlалжем  хьанвайбур
я.

2020- йисан майдин
вацралай инихъ 1215
кас ковиддик азарлу
хьана. I004 сагъ хьа-
на кIвалериз ахъайна-
ва ва 2II кас гьеле
начагъзама. Больница-
диз татана кlвалин
шартlара стIалжемдик
азарлу хьайи 478 кас-
дикай 398 сагъарнава
ва 80 начагъзама. Ам-
булаторный къайдада
78 кас сагъарзава. Алай
вахтунда Магьарамдхуь-
руьн ЦРБ- дин стацио-
нарда 46 кас коронави-
русдик азарлу ва 28 кас
стIалжемдик азарлубур
ава. Лап четин гьалда
авай кьуд кас Махачкъ-
аладиз рекье тунва.
ОРВД- дик 2855 азарлу
хьана ва абурукай 2763
кас сагъарнава.

Майдин вацралай къе-
нин йикъалди 47 608
касди тестар вахканва.
Агакьнавай 5408 доза-
дикай 4398 ишлемишна-
ва. Райондин больница-
да вакцинация ийизвай
кьве пункт, чкадал фена
вакцинация ийизвай мо-

бильный пункт ва амбу-
латорийрин базайрал чка-
дал фена вакцинация ий-
извай ирид бригада кар-
дик ква. Ковиддик ва
стIалжемдик азарлубур
патал Магьарамдхуьруьн
ЦРБ- да 60 койка- чка

гьазурнава. Роспотреб-
надзордин истемишунрал
амал авуна 278 кас па-
тарив гвайбурувай чара
авунва. Арадал атанвай
гьалар хъсан жедалди
банкетный залрин, каль-
янийрин кIвалах акъва-
зарнава. Азар пайда
хьайи 197 чкада дезин-
фекциядин кIвалахар тух-
ванва.

Райондин образование-
дин идарайра дезинфекци-
ядин къаришмаяр, кварц-
дин лампаяр ва са жерге
алатар ишлемишуналди гьар
юкъуз дезинфекциядин
кIвалахар кьиле тухузва.
Образованиедин хиле

кIвалахзавай 2500 работ-
никди анализ вахкана ах-
тармишунар тухванва.

Коронавирусдин инфек-
ция лап хаталу уьзуьр-
рикай сад тирди чаз ви-
ридаз малум я. Вахтунда
вакцина ишлемишуни

уьзуьрдин вилик пад кьа-
дай, жув ва жуван багъ-
рияр хаталувиликай хку-
дай мумкинвал гуда. И
уьзуьрдик чи райондай 29
кас, яни 12 кас Магьа-
рамдхуьруьн, 11 кас Ма-
хачкъаладин ва 6 кас Дер-
бентдин больницайра кье-
на. Абур шекердин диа-
бетдин, гипертониядин ва
дуркIунрин хронический
уьзуьрар авайбур тир.

Вакцина ийиз нубат
кьазвай ксаривай : 8-
928-286-35-37 нумрадин
телефондиз зенг ийиз ва
я Госуслугайрин портал-
дай кхьиз жеда.

   А.АЙДЕМИРОВА.

МАД ВУЧ АВУН ЛАЗИМ Я?

ШКОЛА, чирвал, тербия,
камаллувал, савадлувал
дуьньядал вири уьлквей-
ра сад лагьай чкадал алай
месэлаяр я. Россияда
лагьайтlа, чирвилеризни
тербия гуниз, акьалтза-
вай несил савадлуди хьу-
низ иллаки кьетlен фи-
кир гузва. И кардихъ еке
метлеб ава. Гьикl
лагьайтlа, гьар са го-
сударстводиз акьалтзавай
несил савадлу авуналди
жуьреба-жуьре пешекарар

герек къвезва. Гьар са
девирдин пакагьан югъ,
гележег гьабурун гъиле
ава, яни акьалтзавай не-
силдин. Чи гележег са-
вадсузди тахьун патал го-
сударстводи школаяр,
чирвал ва тербия къачу-
дай маса чкаяр тешкил-
зава.

Акьалтзавай несилдин
савадлувал хкажуниз, ам
артухаруниз алай аямда-
ни кьетlен фикир гуз-
ва. Чи районда
лагьайтlа, кlелунин,
чирвал къачунин процесс
югъ-къандавай хъсанару-
нин мураддалди образо-
ваниедин маканра жуьре-
ба-жуьре тематикадин,
школаяр, классар тада-
ракламишунин кlвалахар
егин еришралди кьиле ту-
хузва. Муниципальный
райондин кьил Фарид Агь-
медова и кар патал, яни
райондин образованиедин
маканра чирвилерни тер-
бия, савадлувал артуха-
руниз гьамиша кьетlен
фикир гузва. Райондин
администрацияда гьар

ЙИКЪАН  ТЕМА

гьафтеда кьиле тухузвай
аппаратдин совещаниедал
образованиедин Управле-
ниедин начальник У.
Абейдуллаеван докладдихъ
яб акалзава. Адаз алава
суалар хгузва. Кьилди
къачуртlа, районда шко-
лаяр авай гьал, абур та-
даракламиш хьун, ремон-
тар кьиле тухвана
кlанзавай чкаяр ахтар-
мишун ва икl мад.

Амма и кардиз генани
артух фикир гун патал

пулдин такьатар герек я.
Са бязи кlвалахар финан-
срихъ галаз алакъалу
жезва. Райондин бюджет-
дин масштабра а
кlвалахар тешкилиз хьун
мумкин туш. Райондин
бюджетдин такьатралди
тешкилиз тежезвай
кlвалахар гьихьтинбур я?
Районда школайрин цlийи
дараматар эцигун. Ихь-
тин эцигунрин кlвалахар
авун патал алава куьме-
кар, пулдин такьатар
герек къведа. Гьинай ва
нивай? Республикадивай,
Федерациядивай.

Амма алай вахтуна дуь-
ньяда авай гьалар себеб
яз я Республикадивай, я
Федерациядивай районда
школайрин дараматар эци-
гуниз куьмек яз гъил яр-
гъи ийиз жезвач. Исятда
Евросоюзди, Америкади
Россиядиз акси яз кьа-
булнавай серенжемрин не-
тижа яз чи Гьукуматдин
бюджетдиз миллиард дол-
ларрин зиян ганва. Ихь-
тин татугайвилер хьуниз
тамашна Россиядин Феде-

рациядивай, я чи Рес-
публикадивай гьелелиг-
да районра школаяр эци-
гуниз гъил яргъи авуна
куьмек гуз жезвач.

Гьаниз тамашна чун,
районэгьлияр чахъ авай
школадин дараматар хуьз
алахъна кlанзава. Алай
вахтунда чи районда
куьгьне хьанвай школай-
рин дараматар са шумуд
хуьре ава.

Райондин администра-
цияди гьар йисуз вичи-

вай жедайвал, райондин
бюджетдин такьатар кье-
нят

ийиз, вилик акъвазна-
вай важиблу маса рекье-
риз артух пул харж тий-
из, са жедай къайдада
школаяр ремонтзава.

Эгер чна чи райондин
школаяр маса районра
авай школайрин гьаларихъ
галаз гекъигайтlа, чаз
анай аквада хьи, чи гьа-
лар акьван писзавачир-
ди. Амма, гьакl ятlани,
чи райондин руководство
идалди секин хьана акъ-
взнавач. Муниципальный
райондин кьил Фарид Агь-
медова и жигьетдай РД-
дин Правительстводиз
чарар рекье тунва, РД-
дин Кьил хабардар авун-
ва. Мад вуч авун лазим
я?

И суалдиз жаваб чна,
районэгьлийри гана
кlанда. Чна вирида и та-
тугайвилериз таб гана,
гьелелиг авай гьаларал
рази хьана чи аялрив
кlелиз туна кlанда.

        Р.МУРАДАЛИЕВ.

«ЭГЕР вал са касди маса
касдивай ван хьайи гафар
агакьарзаватIа, чир хьухь:
ада вавай ван хьайидини
масабурал агакьарда»

         Гьасан аль-БАСРИ.

БИНЕСУЗ ФИКИРАР-
ВИРИДАЛАЙНИ ПИС
  ФИКИРАР Я
ЧИ девирда инсанрин

арада гзаф кьадар чIуру
адетар ва нагьакьан хе-
сетар гегьенш хьанва.
Гунагьар ава, чаз абур
ийиз кичIезвай ва гуна-
гьар ава чна регьятдиз
ийизвай. Ахьтинбурук
гъибет, буьгьтен акат-
зава. И гунагьди инсан-
ри гьар юкъуз ийизвай
ихтилатра кьилин чка
кьазва ва адакай Аллагь-
ди Вичин кьетIен регьим
авунвай ксар квачиз са
касни хвенвач. И чIуру
хесет виринра гегьенш
хьанва ва пис начагъви-
ли хьиз, гзаф инсанар
азарлу авунва. Вирида
хиве кьазвайвал и хесет
алчах ва эдебсуз кар
ятIани, гъибет неинки
инсанрин рахунра, гьакI
интернетдани ава. Интер-
нетда маса касдивай ам
алачир чкадал лугьун ва
я кхьин- им, адет яз,
кичIевилихъ галаз алакъ-
алу я. Макъаладин мурад
а инсанар тахсирлу авун
туш, мурад газет
кIелзавайбурал Аллагь-
дин вилик а гунагьдин
заланвал къалурун я.

Хузайра ибн Яманиди
агакьарай Пайгъамбардин
якъин гьадисда лагьан-

ва: «Гъибетчи Женнетдиз
гьахьдач».
     Дуьшуьш
Къадим заманайра са

девлетлу касдиз са хъсан
лукI гузвайди акуна, амма
лукI маса гузвайда адахъ
авай тек са нукьсан- им
адак квай буьгьтен ийи-
дай хесет тирди лугьуз-
вай. Ада и нукьсан тIимил
метлеб квайдакай гьисабна
ва лукI маса къачуна.
ГьикI ятIани, са сеферда
и лукIра вичин иесидин

папаз лагьана: «Я зи ха-
нум, ви гъуьлуьз вун
кIанзамач ва адаз маса-
дал эвленмиш жез
кIанзава. Адаз вун кIан
хъижедайвал вуна чукIул
къачуна адан чурудай са-
кьве чIар атIутI». Ахпа
ам иесидин патав фена ва
лагьана: «Я зи агъа, ви
папаз масад кIан хьанва
ва йифиз вун тукIуна,
вакай магьрум жез
кIанзава, эгер захъ
ягъазвачтIа, вуна ксай
амалар авуна, ам ви па-

тав чукIул гваз гьикI
къведатIа килиг». Гъуь-
луь адаз яб гана ва йи-
физ вич ксай амалар авуна
ва паб чукIул гваз адан
чурудал алгъайла, ам
кьуна ва яна кьена. Ида-
кай папан мукьвабуруз
хабар хьана ва абуру адан
гъуьл яна кьена. И кар
себеб яз кьве тухумдин
арада дяве башламишна ва
гзаф кьиникьар хьана.

Гъибетни, буьгьтен ви-
ридалайни пис хесетар я.
А хесетар квай инсандиз
дувандин юкъуз кIеви
жаза гуда, вучиз
лагьайтIа, ада гузвай
зиян зурбади я. И гу-
нагь авунал инсан
шейтIанди гьевеслу ий-
изва, адан мурад- инсан-
рин арада душманвал ва
такIанвал тун, абур шад-
виликай ва секинвиликай
магьрум авун я.

Къенин юкъуз гъибетни
буьгьтен лап гегьенш
хьанва. Жув гьикI туху-
да, эгер вал хуш текъвер
хабар агакьарайтIа? Ахь-
тин дуьшуьшда чна тек-
лифзава бязи дибрал амал
авун. Сад лагьайди, абур
дуьз гафар яз кьабул та-
вун. Кьвед лагьайди, квел
никай хабар
агакьарнаватIа, гьадакай
пис фикир тавун. Пуд ла-
гьайди, ахьтин хабар ага-
кьарайди насигьат ийиз,
адан амалдин алчахвал
къалуриз, мад ахьтин их-
тилатар тавуникай игьти-
ятлу авун. Кьуд лагьай-
ди, квел агакьарай ихти-
латар масадал агакьар
тавун.
         Материал
«Ас-салам» газет-

дай гьазурна.

МАЙВАЯР, емишар, къацу хъчар хийирлу я лугьудай фикир гегьеншдиз
чкIанва. Амма и фикир гьакъикъатдивай са тIимил яргъа я. Чна ишле-
мишзавай гзаф набататар хаталубур, зиянлубур хьун мумкин я, абур дуьз
ишлемиш тавурла гьатта залан азарарни арадал гъун мумкин я.

  Хъарпуз

ХЪАРПУЗ, шекер гзаф квай
маса емишар хьиз хуквада ва ра-
тара цIурурзава. Эгер ам хуквада
цIурурна кIанзавай маса хуьрек-
рихъ галаз ишлемишайтIа, ам хук-
вада амукьуналди тадиз гьал
жеда ва ада цур къачуналди гзаф
азарар арадал гъида. ТIуьнин
къайда- хъарпуз, гатун хали хьиз,
маса продуктар галачиз хуьрек
тIуьр I,5-2 сятинилай ва я гишин
руфунал тIуьна кIанда. Хъарпуз
фахъ галазни тIуьн меслят къа-
лурзавач. И карди ратара гзаф
газар кIватI хьунал гъида. Хъар-
пуз диабетдик азарлубуруз, рата-
ра гзаф газар кIватI хьунин азият-
дик квайбурузни виже къведач.

ЦипицIар

ТАЗА, анжах чIередикай
атIанвай ципицIри ратара гзаф
газар кIватI хьунал гъида. Гьави-
ляй абур чIередикай атIай 2 йикъ-
алай тIуьн хъсан я. И кар хуква-
дин, ратарин, дуркIунрин ва цва-
радин рекьерин азарин тади гуз-
вайбур патал гзаф важиблу я.
Хамар ва цилер гадарун хъсан я.
Хам хуквада геж цIразва ва газар

арадал гъизва. Гзаф кьадар орга-
нический кислотаяр галайвиляй
ципицIри сарарин эмаль харапI хьу-
нал гъизва. Гьавиляй ам тIуьрдалай
кьулухъ тIимил хуьрекдин сода га-
лай яд сиве экъуьрун герек я.

Банан
АТIУГЪАЙ, къайи ва ламу гьава

авай чкада яшамиш жезвай, «руьгь-
диз ва бедендиз» зайиф, гьамиша
гъамуник квай хьтин инсанар патал
бананан зиянлу я.

Себеб бананрин кьетIенвиле
ава: абур явашдиз цIразва, ратара
гзаф газар арадал гъизва, гьа са
вахтунда туькьуьлни заландиз алат-
зава. Абур гишин чIавуз тIуьн зиян-
лу я, цихъ галаз тIуьн мадни зиян-
лу. Ивидин икьивал артухардай хе-
сет квайвиляй бананар тромбофле-
бит ва варикозное расширение
авайбурухъ галазни кьадач.

Машмаш
МАШМАШРИН цилери ва хвех-

вери заландиз зегьерламиш хьунал
гъида лагьана ни фикирда? И кар-
да хвехверик квай амигдалин тах-
сирлу я. Ам хуьрек цIурурзавай чка-
да чIур жезва ва гужлу зегьер тир
синильный кислота арадал гъизва.
Эгер са шумуд цил тIуьртIа, орга-
низмдин гзаф амигдалин агакьдач.

Гзаф хвехвер тIуьрла 0,5-5 ся-
тинилай зегьерламиш хьун мумкин
я. Адан лишанар: туьд чухвазвай-
ди хьиз жеда, сивихъ къведа, беден
буш, кьил тIа жеда, экъуьчда,
кичIевал акатда. Залан дуьшуьшра
таб акьалтда, жув жувакай квахьда.

Ихьтин дуьшуьшда вахт ахъ-
аймир, духтурдиз эвера! Сифте
куьмек це- руфун яд яна михьа.

РикIел хуьх, машмашар гишин
руфунал, гьакI якIун ва крахмал
квай хуьрек тIуьрдалай кьулухъ
тIуьна виже къведач. Ида хуьрек
цIурурун къайдадикай хкудун
мумкин я. Эгер машмашар
тIуьрдалай кьулухъ къайи яд
хъвайитIа, къенин азар акатун
мумкин я. Таза машмашар язва-
дин уьзуьрар ва хци гастрит авай-
бурузни зиянлу я. Гзаф шекер
квайвиляй машмашар, иллаки
кьуранвайбур, шекердин диабет-
дик азарлубурз тIуьн къадагъа я.

Бадамжан
БАДАМЖАНАР тамамвилел-

ди дигмиш хьайила абурук квай
соланиндин активный алкало-
иддин кьадар сад лагьана артух
жезва. Гьавиляй, тIуьн патал та-
зазмай ва гъвечIибур ишлемиш-
на кIанда. Соланиндилай зегь-
ерламиш хьайитIа, рикI элкъве-
да, сивихъ къведа, къен фида,
ратарай тIалар яда, таб акьал-

тда, нефес дар жеда. Ихьтин ли-
шанар малум хьайивалди, та-
диз духтурдиз эверна, ахпа
азарлудаз сифте куьмек це:
адав тухдалди нек, какадин лаз
хъваз тур.

Къавурмишнавай бадамжа-
нар хуквадинни ратарин трактда
цIуруриз жедач. Амма, гьайиф
хьи, кулинариядин рекьяй вири
ктабар анжах гьа ихьтин рецепт-
рай ацIанва. Бадамжанар ргаз ва
парламишиз жеда, амма къавур-
мишиз ваъ. И кар фикирда хуьх
ва куь руфун тIямлу зир-зибилдай
ацIурмир.

КВЕЗ ЧИДАНИ?
     ЦИН ХУРУЗ ФИН
        БАЛУГЪРИЗ
ГЬИКЬВАН ЧЕТИН Я?

БАЛУГЪРИ цин хуруз фи-
дайла, абуру секин це сир-
нав ийизвайдалай тIимил
къуват харжзава. Идаз яд
элкъвезвай чкайрилай ба-
лугъриз менфят къачудай
алакьун хьунал баян гуз
жеда. Абуру асул кар алай
жакIумриз лап тIимил гуж
гуз са патай муькуь патаз
къекъуьрунар ийизва. Сир-
нав авунин ихьтин къайда-
да елкен алай чIехи луьт-
кве гарун къаншардиз фи-
нихъ галаз гекъигиз жеда.

ВУЧИЗ МАГНИТДИН
КОМПАСДИ КЕФЕР ПАД

ДУЬЗ КЪАЛУРЗАВАЧ
АДЕТДИН магнитдин

компасди кефер пад дуьз
къалурзавач, вучиз
лагьайтIа, кефердин маг-
нитдин полюс географи-
ядин полюсдал ацалтза-
вач. Адалай артух яз,
ам гьамиша са чкадай
маса чкадиз физва. Исят-
да ам гьеле Канададин
Арктикадин сергьятра
ама, амма йисан къене
64 километрдин йигинвал
аваз Таймыр галай па-
тахъ физва.

         ЧАЙДИКАЙ
    ВА КОФЕДИКАЙ
АВАЙ ГЕКЪИГУНИН
       ЗИЯН ЧПЕЛ
      ТЕЖРИБАЯР
        ТУХУЗВАЙ
   КЬВЕТХВЕРРАЛ
ЧИРИЗ АЛАХЪАЙДИ
           ВУЖ Я?
ШВЕДРИН пачагь III- Гу-

става са сеферда вичи ах-
тармишун кьетIна- инсан-
диз квекай гзаф зиян ава:
чайдикай ва я кофедикай?
И кар ахтармишун патал,
кьиникьин жаза ганвай
кьве кьветхвер хкяна. Сад
лагьайдаз йикъа пуд се-
ферда чlехи фенжада авай
чай гузвай, кьвед лагь-
айдаз- кофе. Пачагь вич
ахтармишун акьалтдалди
амукьнач, ам яна кьена.
Кьветхверар яргъалди яша-
миш хьана, амма абурукай
83 йисан яшда аваз сифте
кьейиди чай хъвазвайди
хьана.

    ГЬЕЛЕ ПИРР
     ПАЧАГЬДАЛ
 КЪВЕДАЛДИ ФАД
        ПИРРАН
     ГЪАЛИБВАЛ
  НИ КЪАЧУНАЙ?

«ПИРРАН гъалибвал»
ибара- им кIаник акату-
низ барабар гъалибвал я-
арадал атун дегь замана-
дин Грециядин Эпир гьу-
куматдин пачагь Пирраз
талукь я. Чи эрадал къве-
далди 279- йисуз адан
кьушунри римвийрихъ га-
лаз хьайи дяведа гъалиб-
вал къачуна, амма чпиз
хьайи телефвилер акурла,
Пирра лагьана: «Мад ихь-
тин са гъалибвал
хьайитIа, зун кьушун ама-
чиз амукьда».

ПИСАТЕЛДИ
  ДУЬЗДАЛ
 АКЪУДНА

НЕМСЕРИН писатель Нор-
ман Олера Адольф Гитлер нар-
коман тирдан патахъай малумар-
нава. Идан гьакъиндай Олеран
цIийи ктабда фюрерди ва адан
гъилик кIвалахзаваз хьайи ксари
жуьреба-жуьре наркотикар- кока-
ин, героин, метамфетамин ва
морфин ишлемишиз хьайидан
гьакъиндай кхьизва.

Ктабдин автордин фикирдал-
ди, фашистрин Германиядин кьу-
шунар Франциядиз сухулмиш
хьунин кIвалахни наркотикрин
таъсирдик кваз кьилиз акъудай-
ди я.

Метамфетомин ва я перфи-
тин вичин вахтунда немсерин
ТеммлерВерке фирмади арадал
гъайиди я. Гуьгъуьнлай и препа-
рат гуьгьуьл хкаждай шей яз лап
жуьреба-жуьре пешейрин иесий-
ри гегьеншдаказ ишлемишиз
башламишна.

Идалайни гъейри, первитин
ширинлухрик, гьа гьисабдай шо-
коладдикни кутаз хьана. Перви-
тин ишлемишзавайбурун арада
немсерин армиядин аскерарни
авай. А чIаван бязи пешекарри
гьисабиз хьайивал, и препарат
юхсул хьуникай хуьдай хъсан та-
кьат я. Аскерриз дяведин девир-
да гьамиша вахт-вахтунда бес
кьадар суьрсет гьат тийизвайви-
ляй, абуруз юкъуз первитиндин
са таблетка, йифизни 3-4 таблет-
ка хъун меслят къалурнавай.

                         ИНФОРМАЦИОННОЕ  СООБЩЕНИЕ
Информация об итогах рассмотрения заявок на участие в  аукционе,
               назначенного на 16.08.2021 года:

1)ЛОТ №1- земельный участок:
адрес: РД, Магарамкентский район,  с. Чахчах-Казма-

ляр;
площадь- 100 кв.м.;
обременения– отсутствуют;
кадастровый номер 05:10:000020:885;
целевое назначение– для предпринимательства;

Информация об итогах рассмотрения заявок на участие в  аукционе,
               назначенного на 23.08.2021 года:

1)ЛОТ №1- земельный участок:
адрес: РД, Магарамкентский район,  с. Гильяр;
площадь- 5000 кв.м.;
обременения– отсутствуют;
кадастровый номер 05:10:000056:678;
целевое назначение– сельскохозяйственное ис-

пользование: для сельскохозяйственного производ-
ства;

категория земель– земли сельскохозяйственного
назначения;

вид права– долгосрочная аренда сроком на 49 лет;
начальная цена 981 рублей;
шаг аукциона 3% от начальной цены– 29,43 руб-

лей;
размер задатка  20% от начальной цены  рублей–

196,2 рублей.
Победитель аукциона: Казиахмедов Казиахмед Ка-

зиахмедович.
2)ЛОТ №1- земельный участок:
адрес: РД, Магарамкентский район,  с. Гильяр;

категория земель– земли населенных пунктов;
вид права– долгосрочная аренда сроком на 10 лет;
начальная цена 2699,96 рублей;
шаг аукциона 3% от начальной цены– 80,99 рублей;
размер задатка  20% от начальной цены  рублей– 539,99

рублей.
Победитель аукциона: Алиева Сания Алиевна.

площадь- 5000 кв.м.;
обременения– отсутствуют;
кадастровый номер 05:10:000056:679;
целевое назначение– сельскохозяйственное ис-

пользование: для сельскохозяйственного производ-
ства;

категория земель– земли сельскохозяйственного
назначения;

вид права– долгосрочная аренда сроком на 49 лет;
начальная цена 981 рублей;
шаг аукциона 3% от начальной цены– 29,43 руб-

лей;
размер задатка  20% от начальной цены  рублей–

196,2 рублей.
Победитель аукциона: Рамазанов Ислам Рамаза-

нович.
                             Заместитель главы администрации
                                      МР «Магарамкентский район»
                                            С.Г. Мурадалиев.

Муь г ъ в е р г а н р и н

СОШ-дин 11- класс куь-

тягьайдан гьакъиндай

2012- йисуз Абдулсаме-

дов Джабраилаз гайи 05

АБ 0068054- нумрадин

аттестат квахьуниз ки-

лигна къуватда ама-

чирди яз гьисабин.


